
Tip ta’ prattika: L-Aħjar Prattika     Pajjiż: l-Ingilterra u Wales 

April, 2014  

 

L-Aħjar Prattiki fit-taħriġ tal-imħallfin u l-prosekuturi 

Kategorija ta’ prattika: Metodoloġija ta’ Taħriġ Innovattiv 

Titolu ta’ 
prattika 

It-Tagħlim fi Gruppi Kbar – Il-Metodoloġija tal-Ballun tal-Borra 

Karatteristiċi 
prinċipali: 

Din il-prattika qed tintuża dejjem aktar għal programmi ta’ taħriġ li 

jinvolvu gruppi akbar fl-Ingilterra u Wales. Il-forma tal-eżerċizzju u l-ħin 

meħtieġ jiddependi fuq l-għadd ta’ persuni involuti. 

Il-metodoloġija kienet imfassla sabiex tippermetti li gruppi kbar 

jiddistillaw ħsibijiet kumplessi jew jikkollaboraw sabiex jidentifikaw sett 

komuni ta’ opzjonijiet jew ideat. Din ġiet adottata bħala mezz li 

jikkonsolida tagħlim jew sabiex tħeġġeġ kollaborazzjoni fl-iżvilupp ta’ 

ideat ġodda, u b’hekk tħeġġeġ il-kreattività u t-tagħlim konġunt. 

Il-kriterji essenzjali huma li s-suġġetti u l-eżiti tal-eżerċizzju jkunu 

rilevanti għall-gruppi. B’dan il-mod ikunu jistgħu japprezzaw ir-rwol 

tagħhom fis-suċċess tal-eżerċizzju. Iż-żmien meħtieġ jiddependi fuq id-

daqs tal-grupp u l-kumplessità tal-kwistjonijiet. 

Bħala eżempju, għal grupp ta’ 24 persuna, wieħed għandu jibda b’erba’ 

gruppi ta’ sitt parteċipanti. L-erba’ gruppi jiddiskutu s-suġġett u 

jidentifikaw il-ħsibijiet tagħhom dwar is-suġġett. 

Wara 20-40 minuta (skont il-kumplessità tas-suġġett), l-erba’ gruppi ta’ 

sitta jingħaqdu flimkien biex jiffurmaw żewġ gruppi ta’ 12 u 

jikkollaboraw għal 15-30 minuta sabiex jaqsmu l-ideat tagħhom u 

jippreżentaw fehma kollettiva. 

Fl-aħħar stadju ż-żewġ gruppi ta’ 12 jingħaqdu flimkien għal massimu ta' 

20 minuta sabiex jidentifikaw it-temi komuni u/jew sett kollettiv ta’ 

ideat. Imbagħad, is-sett finali ta’ ideat jiġi analizzat fis-sessjoni plenarja. 

L-istadji kollha tal-eżerċizzju jsiru f’kamra kbira. Għall-bidu l-gruppi 

jpoġġu bilqiegħda madwar imwejjed, jew jinġabru madwar flip charts. 

Hekk kif il-gruppi jikbru, il-parteċipanti jsibu mod kif jinġabru flimkien u 

jiġbru l-ideat tagħhom. Huma jkunu ffaċilitati minn persuna waħda jew 

tnejn li jżommu l-ħin u li jimmaniġġaw id-diversi stadji tal-eżerċizzju. 

Faċilitatur tajjeb iħeġġeġ lill-grupp sabiex jaħdem b’mod kollaborattiv u 

jmexxi t-tlieta jew erba’ stadji tal-eżerċizzju u jżomm il-ħin. Il-

parteċipanti jiffaċilitaw lilhom infushom fil-gruppi tagħhom.  

Dettalji ta’ 
kuntatt tal-
istituzzjoni 

Judicial College  

Ministry of Justice , 102 Petty France 

London SW1H 9LJ 

United Kingdom 

Telefon: + 44 203 334 0700 

Faks: + 44 203 334 5485 

Posta elettronika: magistrates@judiciary.gsi.gov.uk 

Sit elettroniku: http://www.judiciary.gov.uk/training-support/judicial-

college 

Kummenti 
oħrajn 

Dan l-eżerċizzju huwa wkoll kosteffikaċi ħafna, billi l-parteċipanti fil-

grupp jagħmlu x-xogħol huma stess, bl-għajnuna ta’ faċilitatur wieħed 

jew tnejn. Ir-rekwiżiti loġistiċi huma żgħar – kamra kbira biżżejjed għall-

gruppi sabiex jaħdmu flimkien u materjali għalihom sabiex joħorġu l-

ideat tagħhom (flip charts, lavanji bojod, karta u pinen). 

Din il-metodoloġija tista’ tiġi trasferita faċilment, tista' tiġi applikata 

kemm għal taħriġ kontinwu kif ukoll għal taħriġ inizjali u tista’ titqies 

bħala L-AĦJAR PRATTIKA. 

 

Sors: Proġett Pilota - Taħriġ Ġudizzjarju Ewropew: "Lott 1 – Studju dwar l-aħjar prattiki għat-taħriġ tal-
imħallfin u l-prosekuturi", imwettaq min-Netwerk Ewropew tat-Taħriġ Ġudizzjarju (EJTN) 

